             Түзету сабақтарындағы ұсақ моторикаға  
                арналған саусақ  жаттығулары мен     ойындардың маңызы

      Бастауыш сыныптардағы түзету сабағының мақсаты оқушылардың танымдық процесстерін дамыту, сауатын ашып, оларды сөйлеу әрекетінің түрлеріне (оқу, жазу, тыңдау, айту) үйрету.Оқушылардың дұрыс түсініп, шапшаң және мәнерлеп оқу дағдысын қалыптастыру, шығармалардың мазмұнын түсініп, эмоциялық қабылдауын қамтамасыз ету. Оқушылардың ауызша және жазбаша байланыстырып сөйлеуін дамыту.
      Осы мақсаттардың жүзеге асырылуы үшін әр түрлі ойындар мен ұсақ моторикаға арналған саусақ жаттығуларының маңызы зор. «Ойнай білмеген, ойлайда білмейді» деген сөздерге үңілсек, баланың ойынға деген құлқы, қарым-қатынасы, мінез-құлық көріністері олар өсіп есейгенде де жалғаса береді. Ойын барысында бала өзін қоршаған үлкендер сияқты, өзінің сүйікті әңгімелері мен кейіпкерлері секілді өмір сүреді, әрекет жасайды.
      Ойындардың негізгі мақсаты балалардың ықылас зейінін, сөздік қорын, байқампаздығын, есте сақтау, қабылдауын дамыту.
      Ойынды қолданумен бірге ойлауға, тілді дамытуға, шығармашылық әрекетін байытуға бағыт алады. Баланың ойын кезіндегі қимыл-қозғалысы дене бітімін жетілдірсе, ал қарым-қатынастағы пайымдаулары өзіндік таным-түсінік, мінез-құлық әдептерін бекітуіне әсер етеді. Бала ойын арқылы бір әрекеттен екінші әрекетке ауыса отырып, өзіне түрлі ақпараттар алады, дүние сырын ашады.Балалардың сөздік қорларын дамытуда дидактикалық ойындар, саусақ жаттығулары үлкен нәтиже  береді. Саусақ  жаттығулары арқылы ұсақ моторикасы дамиды, айналадағы заттарды, құбылыстарды, жануарларды бейнелей алады.
       Ұсақ моториканы дамытудың маңыздылығы адамның бас миында саусақ қимылына және сөйлеуіне жауап беретін орталықтар жақын орналасқан. Ұсақ моторикаға жауап бере отырып, сөйлеуге жауап беретін орталықты дамыта аламыз.
      Баланың ұсақ моторикасына арналған  «Саусақтар сәлемдеседі», «Қайық», «Жаңбыр», «Жалау», «Көзілдірік» деген жаттығулардың маңызы зор. Жазу жазар алдында бастауыш сынып оқушыларына саусақ жаттығуларын жасату қажет. Ал тірек-қимыл бұзылысында қиындықтары бар балаларға моншақтарды жіпке тізу, дәндерді сұрыптау, мозайка, аяқ киімнің бауын байлау, құммен, ермексазбен жұмыс жасату ұсақ моторикасын дамытады. Баланың ұсақ моторикасы дамыса, сөздік қоры да дамиды. Сол себепті түзету сабағында саусақ жаттығуларын пайдаланған жөн.

